
MOTION 

 
 
 

DÉPOSÉE PAR :  MME LA PRÉSIDENTE DE L’ASSEMBLÉE DE CORSE AU NOM 
DE L’ASSEMBLEA DI I ZITELLI  

 

 
OBJET :  METTA IN BADDU UN RITIMU SCULARI NOVU IN CORI DI 

L’ACADEMIA DI CORSICA 
___________________________________________________________________ 
 

 

CUNSIDARENDU chì u ritimu sculari attuali hè troppu faticanti pà i ziteddi, 
incausendu una sminuzioni di u so benistà, di a so saluta, è di i so capacità d’amparera, 

 

 CUNSIDARENDU chì i ziteddi ani un bisognu fundamentali d’attività 
ludichi, spurtivi è di criazioni à longu à l’annu, chì aiutani à u so sviluppu ghjinirali 
sapendu chì à tempu d’oghji st’attività ùn sò accessivuli à tutti, 

 

CUNSIDARENDU chì i ricerchi scentifichi mosciani chi un alternanza 
duranti l’annata sculari tra tempi d’amparera è mumenti d’asgi parmetti di cuncentrassi 
meddu è di mimorizà meddu, 

 

 CUNSIDARENDU in u stessu spiritu, chì a riintrata sculari hè di più in  più 
primaticcia, in cuntradizzioni cù l’effetti di u riscaldamentu climaticu, cù sulioni di più in 
più prisenti, ancu di sittembri è scumodani l’amparera sculari, 

 

CUNSIDARENDU l’asempii di i paesi aurupei chì ani adupratu i ritimi sculari 
cundensati, cù risultati scutari ottimi è chì in u Maritarraniu, ani saputu cunservà o 
adattà i so almanacchi à i so realità climatichi chì sò sfarenti di quiddi scontri in i zoni 
di u nordu, 

 



CUNSIDARENDU a vulintà di l’Assemblea di Corsica è di u Cunsigliu 
esecutivu di Corsica di pusseda i cumpetenzi di più impurtanti in u duminiu di                       
l‘educazioni, 

 
L’ASSEMBLÉE DE CORSE 

 

MANDATA  l’Assemblea di Corsica  è u Cunsigliu esecutivu di Corsica  da 
dumandà a criazioni di un ritimu sculari novu in tutti i stabilimenti di Corsica integrendu 
una cuncentrazioni di i materii sculari da 8 ori à 2 ori di u dopu meziornu è 
l’organisazioni di l’attività spurtivi, ludichi è di criazioni u dopu meziornu. 

 

DUMANDA pà u benistà di i ziteddi, chì comu in l’80, a riintrata di a scola si 
fessi ver di u 20 di sittembri. 

 

DESIDERA a rializazioni di un studiu nant’à sti dumandi, da uttimizà 
l’insignamentu sculari è i cundizioni d’amparera da tutti i ziteddi. 

 

  


